
Լոռու մարզպետ Արթուր Նալբանդյանի ելույթը «Պղնձի ֆրոնտում» 

թերթի հոբելյանական միջոցառմանը 

 

28.06.2016թ. 

Հարգելի բարեկամներ 

Սրտանց շնորհավորում եմ մեր թերթի 85-ամյա հոբելյանը: 

Այսօր մեզ բախտ է վիճակվել տոնելու պատկառելի մի հոբելյան, 

որի կենսագրության ամեն մի օրը արտացոլել է մեր պապերի, 

տատիկների, հայրերի ու մայրերի, նաև մեր սերնդի ապրած ամեն մի 

օրը, սերունդների տքնաջան աշխատանքը, մաքառումները, պայքարն ու 

հաղթանակները, հոգսերն ու երազանքները: 

Հանքափորից և մետալուրգից մինչև երկրագործ ու անսնապահ, 

բժիշկ թե մշակույթի աշխատող, տասնամյակներ շարունակ եղել են 

թերթի ընթերցողն ու նրա հրապարակումների հերոսները: Թերթը եղել 

է մեր բնաշխարհի մարդկանց յուրատեսակ ասպարեզն ու ամբիոնը՝ 

ժամանակի մեջ երևալու և ժամանակակիցներին իր խոսքը  հասցնելու 

համար: 

Հիմնավորվելով «Պղնձի ֆրոնտում» անվամբ, հետագայում 

կոչվելով «Լոռի», ապա՝ «Թումանյանի աշխարհ», թերթը երբեք 

չնահանջեց իր ճշմարիտ խոսքի «ֆրոնտից», եղավ մեր աշխատավոր ու  

աշխատասեր քաղաքի, մեր  բնաշխարհ երկրագործների անաչառ 

տարեգիրը: 

Թերթի կենսագրության էջերը հազարավոր լոռեցիների կյանքի 

էջերն են, և եթե մենք այսօր էլ ցանկանանք իմանալ թե ինչպես է անցել 

մեր պապերի ու հայրերի պատանեկությունն ու երիտասարդությունը, 



ինչ խոհերով ու  ձգտումներով ենք ապրում մենք, թերթում ենք լրագրի 

էջերը: 

Այսօր մենք շնորհակալության մեծ զգացումով ենք հիշում 

խմբագրությունում տարբեր տարիներին աշխատած բոլոր 

լրագրողներին, թղթակիցներին, գրաշարներին ու տպագրիչներին, 

մամուլի տարածողներին և սրտանց ասում ենք՝ շնորհավո՛ր: 

Դժվարին ժամանակներում թերթի գոյատևումը շարունակելու 

գործում մեծ ավանդ ու ջանքեր  ներդրեցին այսօրվա լրագրողները՝ 

հանրապետությունում ճանաչված ժուռնալիստ, գլխավոր խմբագիր 

Արարատ Թամրազյանի ղեկավարությամբ: 

Հարգելի պարոն Թամրազյան, առանձնակի ուզում եմ 

շնորհակալություն հայտնել Ձեզ՝ նվիրումի ու ջանքերի համար: 

Կրկին շնորհավորելով թերթի փառավոր հոբելյանը, մաղթում եմ 

ստեղծագործական անսպառ ավյուն և նորանոր հաջողություններ:   

 

 


